
				ఈ పుట అచ్చుదిద్దబడ్డది


బీసీ కులాలు ఏకమైతయని ముందే తెలిసిన దగుల్భాజిలు

కుట్రజేయగా సిచ్చు బెట్టెను

కులాల నడుమ కుంపటి బెట్టగ బీసి.ఎ.లో ఇతరుల జేర్చి

వాళ్ళకు వాళ్లకె తగవు బెట్టెను

అగ్రకులాల ఎత్తుగడలతో ఆగమైతిమయ్యో నాయనా

అధికారం మనకందకుంట ఏమైన జేసరయ్యో నాయనా


అన్నన్నా మా ఓటరన్న ఈ కాంగ్రేసోల్లా కథలు జూడనో

అంతులేని అభివృద్ధి అంటరు హరితాంధ్రంటరురో నాయనా

అంతుజిక్కని మాయ మాటలు అర్ధంగావయ్యో నాయనా


ప్రాజెక్టుల పేర భూమిగుంజిరి ఊళ్ళకు ఊళ్ళు ఊడ్చివేసిరి

నిలువ నీడ లేకుంట జేసిరి

పేదల భూములు అమ్ముతున్నరు కోట్లకు కోట్లు మింగుతున్నరు

తండ్రి కొడుకులే ఎదుగుతున్నరు

టీవీ ఛానల్ పత్రికలల్ల వాళ్ళ గొడవలేరో నాయనా

పావులిచ్చి రూపాయ ప్రచారం జేసుకుంటరయ్యో నాయనా           ॥అన్నన్నా॥


జనం ఉంటెనె జగం అంటరు జగం అంటేనే జనం అంటరు

జగమే జనమని మురుసుతుంటరు

జనం భూములే గుంజుకుంటరు జగాన్ని మించే ధనికులైతరు

ఒక్క ఇంట్లనే ముగ్గురుంటరు

కూటికి లేని పేదవాళ్ళనే ముంచుతుంటరయ్యో నాయనా

అధికారాన్ని గుప్పిటబట్టి అనిచివేస్తరయ్యో నాయనా            
॥అన్నన్నా॥


పోరగాళ్ళకు ఉచిత సదువనే ఉపాధినిచ్చే పథకముందనే

ఇందిరమ్మ రాజీవులుండ్రనే






అంబటి వెంకన్న పాటలు

